
433
ततो मेनकया संङ्गात् निवृत्तस्तपसो मुनिः




 तमेवमुक्त्वा देवेशास्त्रिदिवं पुनरभ्यगात् ।

 विश्वामित्रो महातेजा भूयस्तेपे महत्तपः ॥ ३ ॥

 ततः कालेन महता मेनका परमाऽप्सराः ।

 पुष्करेषु नरश्रेष्ठ ! स्नातुं समुपचक्रमे ॥ ४ ॥




 परमा-रूपादितः सर्वोत्तमा ।[१]अप्सरश्शब्द एकवचनान्तोऽप्यस्ति ॥ ४ ॥



 तां ददर्श महातेजा मेनकां कुशिकात्मजः ।

 रूपेणाप्रतिमां तत्र विद्युतं जलदे यथा ॥ ५ ॥

 दृष्ट्वा कन्दर्पवशगो मुनिस्तामिदमब्रवीत् ।

 अप्सरः ! स्वागतं तेऽस्तु वस चेह ममाश्रमे ॥ ६ ॥

 अनुगृह्णीष्व, भद्रं ते, मदनेन सुमोहितम् ।




 अनुगृह्णीष्वेति । काममोहखिन्नस्य मे अनुकूला मत्तापं शमयेति यावत् ॥ ६ ॥



 इत्युक्ता सा वरारोहा तत्र वासमथाकरोत् ।

 तपसो हि महाविघ्नो विश्वामित्रमुपागतः ॥ ७ ॥

 तस्यां वसन्त्यां वर्षाणि पञ्च पञ्च च राघव !

 विश्वामित्राश्रमे राम ! सुखेन व्यतिचक्रमुः ॥ ८ ॥




 वरारोहा-उत्तमस्त्री । उपागत इति । तयेति शेषः ।
पञ्च पञ्च चेति । दशवर्षाणीति यावत् । 'षड्भ्यो लुक्' इति जसो लुक् ॥




	↑ अप्सरा इत्यार्षं-ति. 'स्त्रियां बहुष्वप्सरसः' इति कोशात् अप्सश्शब्दस्य नित्यबहुवचनान्तत्वमाशङ्क्याह-अप्सरश्शब्द इति ।











[image: ]

[image: ]

"https://sa.wikisource.org/w/index.php?title=पृष्ठम्:श्रीमद्वाल्मीकिरामायणम्_(अमृतकतकव्याख्यायुतम्)_(प्रथमः_भागः_-_बालकाण्डः).pdf/४९८&oldid=365242" इत्यस्माद् प्रतिप्राप्तम्


					वर्गः: 	पुष्टितम्




				

			
			
		

		
			

		 १६ जनवरी २०२३ (तमे) दिनाङ्के ०६:५३ समये अन्तिमपरिवर्तनं  जातम्
	पाठः क्रियेटिव कॉमन्स ऐट्रिब्यूशन/शेयर-अलाइक अभिज्ञापत्रस्य अन्तर्गततया उपलब्धः अस्ति; अन्याः संस्थित्यः अपि सन्ति ।
अधिकं ज्ञातुम् अत्र  उपयोगस्य संस्थितिं पश्यतु ।

